
inguruko ibilbide zirkularra. Bidean ur-jauzi ederrekin 
egin genuen topo eta Katu etniako herrixka eta 
biztanleekin. 

Etxeak egurrez egindakoak ziren, metro eta erdiko 
altueran ia denak, uholdeak maiz izaten baitira eta 
ondorioz, ura etxera ez sartzeko neurriak hartzen 
dituzte. Herrixketako lurretan ez duzu harlauzik 
aurkituko, lur gorria baizik; eta bertako ume gehienak 
hanka hutsik korrika alde batera eta bestera. Katu 
etniakoak abeltzainak eta nekazariak dira, batez 
ere; behiak, bufaloak, txerriak, oiloak handik eta 
hemendik aske edukitzen dituzte. Eta eremu honetan 
kafea landatzen dute. 

Mr. Hook laostar bat da, katu etniakoa, eta bere 
ostatura joaten direnei kafeari buruzko ikastarotxoa 
ematen die: kafe ale ezberdinak, nola kentzen 

Mekong ibaia ala itsasoa?

Kanbodiatik Laosera Mekong ibaia jarraituz 
sartu ginen. Mekong ibaia Indotxinako ibairik 
luzeena, Tibeteko goi-lautadan jaiotzen da, 

5.000 metrotik gorako altueran eta sei herrialde 
zeharkatzen ditu 4.350 kilometroan: Tibet, Txina, 
Myanmar, Laos, Kanbodia eta Vietnam. Kanbodiako 
eta Laoseko mugan asko zabaltzen da, ikaragarri, 
eta itsasoa ematen du. Hainbeste zabaltzen da 
4.000 irla sortzen direla eremu honetan Mekong 
ibaian eta tartean lauzpabost ur-jauzi ikusgarri. 

Irla hauen artean ibili ginen piraguaz egun guztian, 
eguerdian hondartzatxo batean geratu bazkaltzeko 
eta hara non ikusi genuen bertako gidaria piragua 
hartu eta ibaian gora, egurrez eta sarez egindako 
arranpala batera. Handik atera zituen dozena erdi 
arrain eta berriz guregana etorri zenean, lurrean 
egindako sutan eta parrillan jarri zituen erretzen. 
Ezin jan hori baino arrain freskoagorik!

Handik Khone Phapheng ur-jauzira abiatu ginen. 
Ez du Niagara edo Iguazuren zabalera eta 
handitasuna, baina ez zaio asko falta. Itzela da. 
Haitz artean jaisten den ur-emaria izugarria da, 
urak ateratzen duen orroa naturak duen indarraren 
isla da eta sortzen diren olatu nahiz korronteei 
begira hipnotizatuta gera zaitezke. Batzuek, ordea, 
txantxatzat eta jolaserako hartzen dute naturaren 
handitasuna, ez dira konturatzen inuzenteok ttipiak 
direla, ipotx hutsak, ezdeusak ur eremu basati 
horretan. Bertako gidariak esan zigun egun hartan 
bertan Belgikako turista bat ito zela eta aurreko 
astean beste bost hondoratu. Gure herrian esaten 
den bezala,"itsasoan eta mendian bromarik ez..." 
ezta ibaian ere.

Mekong ibaiari segi genion hegoaldetik iparraldera, 
Pakse hirira iritsi arte. Hemen motoa bi egunetarako 
alokatu eta Bolaveneko mendi-lautada (Bolaven 
Plateau) ikustera abiatu ginen, 200 kilometro 

ZIGOR SAIZAR

zaion azala, zenbat denboran jartzen den lehortzen 
eguzkitan, zein modutan txigortu, ondoren xehatu 
eta banbuzko kafe-ontzietan bahetu, kafearen 
onura eta kalteak... Lezioaren amaieran elkarrizketa 
interesgarriak sortzen dira banbu kafea hartuz eta 
halako batean, bi hilabete hauetan sarri egin diguten 
galdera egin zigun berak ere: "Where are you from?".

Vietnamen hasi ginenetik, Kanbodiatik pasa eta 
orain Laosen, bertako askok itaundu gaitu modu 
honetara. Eñaut Elorrietak Hemen gaude abestian 
zioen bezala, agian hasieran bertan ekibokatu 
ginen mundura euskaldun sortzean, baina guk denei 
erantzun berbera eman diegu: "We are from the 
Basque Country". Orduan guzti-guztiek bekainak 
igo eta asiar begiak erdi borobilduta, harriduraz 
begiratu gaituzte. Mr. Hookek ez, bere erreakzioa 
"ahh, eskerrik asko!" esatea izan baitzen; euskaraz! 
Guri berriz mendebaldeko ahoa asiarren irribarre 
bilakatu zitzaigun.

Munduan dabilen euskaldunak ur-jauzietan ura 
datorren bezala jasoko ditu identitateari buruzko 
galderak. Norberak aukeratuko du bertan gelditu 
goroldioak hartu dezan edo itsasoraino aske urarekin 
batera joan. Dabilen h(e)arriari goroldiorik ez.

Iritsi ginen Laoseko hiriburura, Vientianera, eta 
erakustoki hunkigarri nahiz berezi batean pausatu 
ginen. Vietnamgo gerra guztiok ezagutzen dugu; 
hamaika pelikula egin dira hari buruz, estatubatuarren 
eskutik batez ere (Apocalypse Now, Good Morning 
Vietnam, Platoon, Rambo...). Oso gutxik dakiena 
da gerra hartan Vietnam ez zela izan herrialderik 
bonbardeatuena, Laos baizik. Bi milioi tona bonba 
bota zituzten munduko libertadoreek Laosen, zortzi 
minutuero bonbardaketa bat asteko egun guztietan. 
Munduan izan diren gerra guztietan Laosek dauka 
errekor madarikatua: inoiz bonba gehien jaso 
duen lurraldea da. Laosek bakarrik daki, historia 
indartsuenek idazten dutela, Estatu Batuek eta 
Vietnamek.

Hala ere, okerrena ez da hori. Gerra amaitu 
ondoren ere bonba horiek 20.000 laostar erail 
dituzte, bota zituzten bonben %80a lehertu gabe 
geratu baitzen lurraldean. Sagar baten tamainako 
milaka eta milaka bonbatxo baratzeetan, basoetan, 
lurraren gainean eraikitako herrixketan. Oraindik ere, 
bonba horien ondorioz, 42 laostar hil eta ehunka 
zaurituta geratzen dira, gehienetan hankarik edo 
besorik gabe, urtero.  

Zauritutako laostar gehienak nekazariak dira, ia 
erdiak haurrak, jolasean aurkitutako bolatxoek 
etorkizuna lehertutako umeak. Familiek ez dute 
baliabide ekonomikorik eta COPE (www.copelaos.
org) izeneko erakundeak laguntzen die protesiak 
sortu, jarri, errehabilitazioa egin eta laguntza 
psikologikoa ematen. COPEk erakustoki bat du 
Vientian hiriburuan eta bertan munduak ezagutzen 
ez duen "historia" kontatzen du modu interaktiboan. 
Han ikusiko dituzu ehunka protesi, gurpildun 
aulki... Zeuk ere jantzi ahal izango duzu protesi 
bat eta saiatu eskailerak igo eta jaisten, bost pauso 
segidan ematen. Nik probatu nuen. Malkoak jauzi 
zitzaizkidan, laostar horien azalean jarrita edota, 
nola ez, bizitzari buruz asko erakutsi didan lagun 
minaren hanketan. 

Antzinako Laoseko hiriburura sartu eta bertako parte 
zaharrak liluratu gintuen. Joseba Sarrionandiarekin 
Zumaian egin nuen literatura tailer gogoangarrian, 
maisuak emandako hainbat leziotatik baten hasieran 
hau esan zigun: "Hartu hitz bat. Etxea, adibidez. 
Etxea hitzak Euskal Herrian eta beste toki batzuetan 
esanahi ezberdina du. Gurean sinbolo handia da, 
etxea. Arestirentzat 'nire aitaren etxea' herri oso 
bat da; norbait erakunde, talde edo elkarte batetik 
joaten denean, "hau beti zure etxea izango da" esan 
ohi zaio; 'Gure etxean ez da horrelakorik onartzen' 
edo 'etxekoa da lagun hori'. Familia etxearekin 
lotzen dugu". 

Euskaldunontzat esanahi handia du, bai, etxeak. 
Gure oinarria da, sutondoa, babeslekua. Etxe-
aldaketek urduritasuna eragiten digute, etxerik gabe 

gelditzeak zer esanik ez, atsekabe izugarria. 
Guztion oroimenean gordeta izaten da gure 
lehenengo etxea, ziurrenik kuttunena. Nirea 
San Roke kalean, zazpigarrenean, hirugarren 
solairuan. Ez zen luxurik, egurrezko zorua, ateak, 
errezelak. Baina a ze ostantzak!

Luang Prabangeko alde zaharrean etxeetako 
teilatuak egurrez eginak daude, fatxadak zuriz edo 
hondar kolorez margotuta eta ate nahiz leihoetako 
errezelak hainbat koloretakoak dira. Getaiko 
moilan, Talaipen ezker eta eskubi dauden lonjen 
antza dute; edo Sokoako, Ziburuko eta Donibane 
Lohitzuneko etxeena. Hauetako etxe batera 
igotzea desiatu nuen, hirugarren pisura, egurrezko 
errezela mendebaldera ireki eta ostantza ikusteko. 
Gaztetape atzean zerua okre, gorri eta lila nola 
bihurtzen zen begira geratzea.

Luang Prabangetik Thailandiako mugara egurrezko 
itsasontzi batean joan ginen, bi egunetan, Mekong 
ibaian gora. Bidaiari gehienek alderantzizko 
bidea egiten dute, Thailandiatik Laosera sartzeko 
erabiltzen dute, goitik behera, ibaia itsasorantz 
bidean doan ibilgua aprobetxatuz. Gu alderantziz, 
korrontearen kontra. Kareletik begira jarrita, 
ibaiaren ertzean sortutako hamaika hondartza zuri 
ikusi genituen, ur-marka marroskak zituzten haitzak 
eta bazterretan bizi ziren laostar anfibioak. Haur 
txikiak hondarretan jolasean, guraso oso gazteak 
sarearekin edo bahiarekin arrantzan. Bidean 
goazela batzuk igo egiten ziren itsasontzira, 
soinean janari eta arropaz betetako poltsa astunak 
zituztela, handik gutxira beste toki batean jaisteko. 
Beraiei ongietorria ematera ume pila gerturatzen 
zen eta poz batean hartzen zituzten beraien arroz-
zaku, hozkailu, fruta-poltsa eta maletak. 

Goraxeago begiratu eta egurrez egindako 
txabolak antzeman genituen, ziurrenik argi eta ur 
hornidura gabekoak. Internet? Sakelakoan bai, 
hor izango zuten, baina poltsiko hutsetan. Samier 
etniakoak ziren, ez zuten Laoseko ikurrinik, ezta 
komunistarik ere. Estatuaren kontrolpetik kanpo bizi 
dira. Horrela izatea nahi omen dute.

Bazterretan bizitzea ez da ziurrenik zoriontsu 
izatearen kontrakoa izango, norberak hala 
aukeratua den heinean. Bada, ordea, korrontearen 
kontra joatea, ibai honetan goazen antzera. Eta 
aukeratzeko pribilegioa izatea ez da bazterrekoen 
luxua.

Iritsi dira PISA frogen txostenak, eta ikastetxeak eta 
irakasleok jarri gaituzte dardarka. Azken urtetako joerari 
eutsiz, oraingoan ere Euskadiko eta Nafarroako datuek 
behera egin dute. Berria egunkarian irakurri dudanez, 
"txostenaren berri izan orduko, agerraldia egin dute 
Eusko Jaurlaritzako Hezkuntza Saileko ordezkariek, 
Gasteizen. Bertan izan dira Jokin Bildarratz Hezkuntza 
sailburua, Begoña Pedrosa Hezkuntza sailburuordea 
eta Eduardo Ubieta ISEI Irakats-Sistema Ebaluatzeko 
eta Ikertzeko Erakundeko zuzendaria. Bildarratzek 
gogorarazi du COVID-19aren pandemia amaitzeko 
zegoela egin zituztela probak, eta horrek isla izan 
duela ziurtatu du".

Ditxosozko pandemia omen da gaur egungo txar 
guztien errudun!

Baina gure Hezkuntza arduradunak benetan jarri al dira 
egoera aztertzen? Irakasle garenoi galdetu al zaigu 
gure jardunaren inguruan? Beharbada, arrazoietako 
batzuk topatzeko biderik zuzenena eta errazena hori 
izan daiteke.

Nik uste dut, gaur egun, ikastetxe eta irakasle 
bakoitzaren gain familiei eta gizarteari dagozkien 
ardura gehiegi utzi direla. Azken urte luzeetan 
matematika, euskara, ingurune, ingelesa... erakusteaz 
gain, bizitzaren aurrean super konpetenteak izango 
diren pertsonak ere guk hezi behar omen ditugu. Noski, 
horretarako hainbat familietan erakusten ez zaizkien 
oinarrizko balioak ere ikastetxeetan landu behar 
ditugu, hala nola, besteei errespetua, mugak, ardura, 
autonomia... Nola ez, natura zaintzearen kontzientzia 
lantzea ere gure gain geratu da, hori bai, hirietan 
hainbat agintari Gabonetako argi gehiago nork jarri 
lehiaketan dabiltzan bitartean, eta Because there is 
not planet B kamiseta guztiok janzten dugun bitartean. 
Sexuari buruz ere ez omen dute hitz egiten familietan, 
beraz, tori zuei ikasleekin lantzeko beste puntu bat! 

Atal hau herritar, talde zein elkarteek zuen ekarpenak egiteko da. Zuen iritzi, 
gutun, argazki, zorion-agur (bazkide ez direnek 5€), esker on edota agur 
hitzak argitara ditzakezue. Testuek gehienez 180 hitz izan ditzakete eta ez 
da irainik onartuko. Testuak info@artzape.eus helbide elektronikora bidali 
behar dira.

Ikasleen emaitzek, okerrera 
Pisa txostenean. Zergatik?

Kiroldegiko zozketa 
Hilabete honetan, Sahatsaga kiroldegiaren eskutik, 
spinning ikastarorako hilabeteko bonua zozkatu 
dugu Artzapeko bazkideen artean.

Urtarrileko irabazlea:

Teresa Arakistain Olaskoaga
Deitu Sahatsaga kiroldegira: 943 140 432

Urtearen amaiera gainean daukagun honetan, 
Getariako Abesbatzak bere sentipenak partekatu 
nahi ditu getariarrekin. Aurten denetarik bizitzea 
egokitu zaigu koroan, barre egiteko arrazoiak 
bezala etorri zaizkigu negar egitekoak ere. Aurre 
egin behar. 

Gure jardunari dagokionez, bete dugu aspalditik 
daukagun helburua: Getariak behar gaituen 
aldietan herriaren alde egitea, dakigun horrekin, 
kantuarekin. 

Santa Zezilia, San Anton Eguna, auzoetako jaiak, 
Salbatoreak... Urteroko hitzorduei ez diegu hutsik 
egin. Abenduaren 24ko kalez kaleko kantaldian ere 
aritu gara. Bildutako dirua Caritasen esku jarriko 
da, beharra dutenei laguntzeko. Oraingoan herriko 
txistulariak lagun izan ditugu eta haiei ere eskerrak 
eman nahi dizkiegu. 

Eta eskerrak ematen hasita, gure jarduna laguntzen 
duten guztiei zabaldu nahi genieke esker on hori: 
Getariako Udala, Arrantzaleen Kofradia eta Eliza. 
Baita Oliveri arrainak eta Juanita Markox ere. 

Ohiko hitzorduak izan ditugu; bereziak ere bai: 
ohorea izan da herriko seme bat euskaltzain oso 
izendatu duten ekitaldian gure aletxoa jartzea. 
Andres Alberdik sarrera hitzaldia egin zuen 
azaroaren 25ean udaletxean, eta bertan kantatzeko 
aukera izan genuen. 

Eta aurrera begira berdin jarraitu nahi genuke: 
Getariak behar duen guztietan herria ehuntzen 
jarraitzeko prest. Gure ateak zabalik daude inork 
Salbatore Abesbatzako kide izan nahiko balu. 
Bitartean, getariar guztioi, Eguberri eta urte berri on!

Salbatore Abesbatza

Maisu eta maistren gaitasun digitalak garatzeko 
sartutako orduen inguruan ez noa gehiegi luzatzera, 
baina gizartean pantailen erabilera eztabaidagai den 
bitartean, gu, haur hezkuntzako eta lehen hezkuntzako 
irakasleak, jo ta su tituluak ateratzen ibili beharra ere 
hausnartzeko modukoa dela uste dut.

Ezin ahaztu, gainera, ikastetxetan martxan ditugun, eta 
martxan jarri nahi dituzten protokolo edo proiektuak: 
Gaitasun handien detekzioa, bullying protokoloa, 
suizidioen protokoloa, pornoa interneten, sare 
sozialen erabilera egokia, elikadura osasuntsua, 
euskalduntasuna eta abar infinitu bat.

Horretaz guztiaz gain, irakasleok gaur egun 
administrariak ere izan behar dugu, paper eta 
dokumentutan murgilduta jarduten baikara lanean. 
Horko urteko plan eta memoriak, hango hobekuntza 
planak; nola ez, behin eta berriz curriculumaren 
inguruan erabiltzen diren termino aldaketek ekartzen 
dizkiguten buruhauste administratiboak. Lehen 
edukiak ikasten ziren, orain ezagutzak, eta tartean 
konpetentzien inguruan jasandako aldaketa guztiak: 
oinarrizko konpetentziak, zeharkakoak, funtsezkoak...

Hori nahikoa ez eta behar bereziak dituztenei, 
"gutxiegi"ren bat atera dutenei, dislexia dutenei, jarrera 
ez egokia dutenei... honezkero hiru aldiz izena aldatu 
dioten "norbanako planak" ere egin behar dizkiegu, 
dena txosten potolo batean ondo zehaztua. 

Gelan 25 ikasle izanda ere, ziur nago irakasleok bakoitzari 
bere beharren arabera laguntzen saiatzen garela, 
bakoitzari behar duen hori eskainiz, batzuei maitasuna, 
besteei mugak, eta denei pertsona onak izaten lagunduz.

Eusko Jaurlaritzako agintariek hau guztia ere kontuan 
hartuz gero, beharbada hurrengo Pisa frogetarako gure 
ikasleak hobeto prestatuta egoteko lanetan zentratzeko 
aukera izango genuke. Baina errudun COVID-19a 
bada, jarrai dezagun horrelaxe!

Ilazki Arrillaga

Abesbatzaren balorazioa

ZUEN TXOKOA

"Gerra da krimenik handiena, baina ez dago hura 
aldarrikatzen duena baino gaizkile handiagorik", 
George Bernard Shaw.

Gabonetan, bakeari buruzko hitzak entzuten ari gara. 
Asko hitz egiten dugu bakeaz eta maitasunaz urte 
sasoi honetan, baina munduko toki askotan gerrek eta 
gatazkek jarraitzen dute eta jarraituko dute. Hala izan da 
beti. Kontraesan handia, noski; errealitate hori aldatzen 
laguntzeko moduari buruz hausnartu beharko genuke.

Une honetan 58 gerra edo gatazka omen daude 
munduan. Batzuk ezagunak dira: Ukrainia eta Errusiaren 
artekoa edo Israel eta Palestinaren arteko odoltsua. Beste 
hainbat daude munduko leku ezberdinetan: Yemenen, 
Afganistanen, Sudan hegoaldean, Kongon... Beste 
asko, ordea, hor daude, zokoratuta, inoren interesik sortu 
gabe. Horietako bakoitzak bere dinamika eta arrazoiak 
ditu, baina guztiek dute eragin nabarmena pertsonen 
bizitzan, eta nazioartean ahaleginak egin behar dira 
konponbide baketsu eta iraunkorrak bilatzeko.

Gerrekin amaitzea eta bakea ezartzea erronka 
konplexua da, ikuspegi zabala eta eragile askoren 
parte-hartzea eskatzen baitu. Hori guztia gauzatzeko 
badira zenbait neurri kontuan hartu beharko 
liratekeenak eta denok ezagutzen ditugunak; besteak 
beste, elkarrizketa eta negoziazioa, giza eskubideak 
errespetatzea, armak desegin eta kontrolatzea, 
garapen iraunkorra eta bidezkoa, diplomazia eta 
nazioarteko lankidetza eta bakerako heziketa. 

Aipatutako hori litzateke egin beharrekoa, erraza ematen 
badu ere, tamalez, interes-joko askoren eraginez, zaila 
bihurtzen da akordiora eta bakera iristera. Azken 
batean, horren guztiaren azpian ekonomia mugitzen 
da eta berak ezartzen ditu merkatuko arauak. Alde 
batetik, lurralde bat okupatzea legoke, gero handik 
ingurua kontrolatzeko eta beren interes militarrak, 
ekonomikoak eta estrategikoak zaintzeko. Aldi berean, 
armen salmenta negozio bikaina bilakatu da munduko 
nazio askorentzat. Nabarmenena Estatu Batuen kasua 

da: biztanleriaren kopuru handi bat armagintzatik bizi 
da. Espainiar estatua ere armak esportatzen dituen 
munduko hamar herrialdeen artean dago; Errusia, 
Txina, Frantzia, Alemania, Israel eta abar. bezala.

Horrezaz gain, gerrak dakarren suntsiketa dago. Nor 
arduratuko da suntsitutakoa berreraikitzeaz? Ukrainiako 
hondamendiaz edo Palestinako txikizioaz, adibidez? 
Negozio itzela bihurtuko da horretan parte hartzen 
duten guztientzat: eraikitzeko eta berreraikitzeko 
enpresak, hornikuntza eta logistikakoak, nazioarteko 
inbertitzaileak... Hitz batez esanda, negozio bilakatuko 
da kaltetutako herrialdeek onura ekonomikoak eta 
fiskalak eskaini diezazkiekeen etekinak interesgarriak 
zaizkien partaideentzat. Askotan txikizioa burutu, 
babestu edo isiltasunarekin lagundu duten estatuetako 
eragileak izango dira berreraikitze lanetan, dirutza 
mugiaraziz kalte guztiak erreparatzeko. 

Halere, hondamendiaren ondoren herrialde bat berreraiki 
arren, kalte emozionalak ez dira hain erraz erreparatzen. 
Ezin da ahaztu gizakiaren sufrikarioa gerra suntsitzaile 
baten aurrean. Bizitza ugari galtzeaz gain, eragindako 
minak eta atsekabeak orbain fisiko eta emozionalak uzten 
dizkiete indarkeria eta suntsiketa bizi izan dutenei. Eta 
milioika dira egoera hori pairatzen dutenak. Desplazatuak 
ere milaka eta milaka izaten dira, beren herrialdea utzi eta 
noraezean irten behar izaten dutenak, horrek dakartzan 
osasun arazoekin, prekarietatearekin eta deserrotzearekin.

Azkenean txiroek eta babesgabeek nozitzen dituzte 
ondorioak, eta, gezurra dirudien arren, horrela izan da beti 
gizateriaren hastapenetik gaurdaino: indartsuenen legea. 
Izan ere, bakea ez da soilik gerrarik eza, baizik eta justizia, 
berdintasuna eta errespetuan oinarritutako ituna; eta hain 
zuzen, horren gabeziak ondorio larriak ekartzen ditu. 

Laburbilduz, hipokrisia handia dago munduan 
bakearekiko. Ahaltsuek inolako lotsarik gabe aldarrikatzen 
dute gerra, edo justifikatu egiten dute; eta bakea bilatu 
ordez, indarkeria, hondamendia eta heriotza eragiten dute, 
beren ahalmena erakusteko eta interesak defendatzeko.

Gerra eta ondorioak
JOXI ERAUSKIN

IRITZIA

Urtarrilak 25
Ilbetea

Urtarrilak 4 
Ilbehera

Urtarrilak 18 
Ilgora

Urtarrilak 11
Ilberria

ZAINTZA
EGUNAK

Urtarrilaren 2tik 5era. 

FULDAIN 
FARMAZIA

(H)arlatz

Hitz honek Getarian hartzen duen adiera ez da 
ageri hiztegietan. Hiztegietan, gaztelaniazko piedra 
arenisca euskaraz hareharri (hare(a) (=hondar) + 

harri) ageri da. Euskaltzaindiaren Hiztegiak honela 
definitzen du harri-mota hori: "Hondar-aleak berez 
itsatsiz eratzen den harria, kuartzoa osagai nagusi 

duena".
Getarian mota horretako harria —(h)arlatza— 
ugaria da. San Antongo mendiko harri-motaz 

gogoratzea besterik ez dugu. Getariako eliza bera 
eta harlanduzko jauregi eta etxe ia denak harri-mota 

horrekin eginak daude. 
 Hitzaren etimologiak garbia dirudi: (h)arri + latz.

Getarian eta inguruetan esaten diren hitzen txokoa da hau.  
Animatu eta bidali info@artzape.eus-era  

ezagutzen dituzun hitzak.

ANDRES ALBERDI

(H)arlatzez egindakoa 
da bai udaletxe 
zaharra, bai bertako 
armarria ere

Ondo asko ikusten da San Antongo mendiko harri-mota: (h)arlatza.

DATU INTERESGARRIAKGETARIAKO HITZA

BELARRIKO GRAKA KENTZERA  
DATORREN ERAGILE BERRIA
Getaria punk unibertsoan murgildu asmoz, 11 lagun inguruk osatuta, Getaiko Graka kolektiboa 
jarri dute abian. Abenduaren 22an, kolektibo horrek antolatutako estreinako kontzertua egin zen 
gaztetxean. Emanaldiak egiteaz gain, giro horretako jendea antolatzea eta norabide bat zehaztea 
dute xede.

Graka kolektiboa

Kolektiboari izena jartzerakoan, Getariako hitz 
baten alde egin dute, hain justu, graka: "Graka 
da joaten ez den zikinkeria hori, aguantatzen 

duena", dio Iban Gontan Graka kolektiboko 
kideetako batek. Hala, proposamen zerrenda luze 
batetik, hitz huraxe erabiltzea adostu dute, punk 
giro horrekin lotura duela iritzita. 

Horrelako kolektibo bat sortzearen ideia, pandemiaz 
geroztik, behin eta berriz mahai gaineratu izan 
den kontua dela argitu du Haritz Esteban Tobak. 
Zentzu horretan, Oihan Manterolak dio "gogotsu" 
eta "motibatuta" zegoen jende hori guztia batzea 
eta egituratzea falta zela eta horretan egin dutela 

ahalegina: "Begiratzen genuen ingurura, kristoren 
jende pila zegoen, kristoren gogoekin, baina ez 
geunden antolatuta. Azkenean, ez ziren antolatzen 
kontzer tuak, taldeok elkarren ar tean nahiko 
harreman estua geneukan baina, bakoitzak berea 
produzitzen zuen eta listo. Grakaren bitartez nahi 
duguna da koherentzia eman kontzertuen gaiari, 
zentzua eta norabide bat emateko Getariako musika 
mundu horri denari". Horretan berretsi da Gontan 
taldekidea ere, "ez daukagu helburu bat, norabidea 
da helburua. [...] Asteburuetan-eta egin izan dira 
kontzertuak; batek hartzen zuen antolatzeko ardura 
eta laguntza eskatzen zuen, baina ez zegoen 
jarraikortasunik". 

TESTUA    INTZA GURRUTXAGA

ERREPORTAJEA

Euren intereseko eskaintza kultural horren faltan jarri 
du fokua Beñat Azkuek, "ze horren faltatik atera 
da, gehien bat, kolektiboa. [...]. Ez dakit gero 
zertan geratuko den baina, gehien bat, hemendik 
[gaztetxetik], giro honetako jendetik, egingo 
dugun zerbait da". Horrela, gainera, gaztetxea 
dinamizatzea ere lortuko dutela gaineratu du, 
"baina, horretara mugatu gabe". Herriko musika 
taldeek, sortzen diren berriek nahiz lehendik 
daudenek, elkar laguntzeko eremu bat izatea ere 
nahi dutela adierazi du Manterolak.  

Gaur-gaurkoz, adin desberdinetako 11 kidek 
osatzen dute kolektiboa; herriko musika talde 
desberdinetan dabiltzanak gehienak. Hala ere, 
gerturatu nahi duen ororentzat ateak zabalik 
dituztela gogorarazi dute. Taldean, zehazki, 
gabezia batez ohartu dira, "emakumeak falta 
dira". Tobaren hitzetan, "ez da hala bilatu baina, 
kasualitatez edo ez kasualitatez, denak mutilak 
juntatu gara [...] Gure artean tratatu dugu gai 
hori eta taldean falta arren, eszenatokian genero 
ikuspegia ikusgarri egin behar dugula uste dugu". 

Taldeko parte izateko modu desberdinak daudela 
argitu du Gontanek: "Norbaitek hiru hilabetetik 
behin, egun batean, bost minutu lagundu nahi 
baditu, ondo dago baita ere [...] Bakoitzak bere 
gaitasunen, borondatearen eta daukan denboraren 
arabera ematen du". Hala, kolektiboaren parte 
izatea ez dela zerbait "zurruna" gaineratu du. 

Autogestioa oinarri
Getaiko Graka "punkaren inguruan dabilen musika 
autogestionatuaren kolektiboa" dela azaldu 
du Gontanek. Euren helburua da autogestioan 
oinarritzen diren talde txikiak ekartzea, "beste eremu 
batzuetan euren lekua bilatuko ez dutenei tokia 
egitea", gaineratu du Azkuek. Ez dituzte jopuntuan 
talde handiak zein arrakastatsuak. Nabarmendu 
dutenez, ekarri nahi dituzten taldeen musika estiloa 
bezain garrantzitsua izango da musika hori sortzeko 
euren egiteko modua. Hala, "egin ezazu zuk zeuk" 
da kolektibotik bilatzen dutena. 

"Agenda alternatiboa deitzen zaion hori" antolatzeko 
geratzen den kuadrilla bat besterik ez direla argitu 
du Tobak. Momentuz, hilean, gutxienez, kontzertu 
bat antolatzea adostu dute eta lehentasunez, 
astegunetan. Hala egin dute abenduan, ostiral batez 
jo baitzuten Armarri eta Bayou La Batre taldeek. 
Azken batean, lortu nahi dutena da profil jakin 
bateko publikoa gerturatzea, "helburua kontzertua 
izango da eta ez parranda". • 

Xabi Irigoien

Graka kolektiboak  
antolatutako lehen kontzertua,  

abenduaren 22koa.

ERREPORTAJEA

Gipuzkoako Ostalaritza Elkarteak 
antolatuta, lurraldeko pintxo 
onenaren izendapena lortzeko 
lehian aritu ziren joan den 
hilean, Giroa tabernako Axut 
Etxegoien eta Arantxa Arozena. 
Aurtengoa lehiaketaren hirugarren 
edizioa izan da, Getariako 
bikotearentzat, ordea, pintxo 
txapelketa batean parte hartzen 
zuten lehenengo aldia izan da.

Aurreikuspen guztiak gaindituta, 
finalera iritsi dira euren Txipi 
tenpura pintxoarekin —Donostiako 
Muxumartin jatetxeak lortu du 
garaikurra—. Nahiz eta ez irabazi, 
esperientzia oso aberasgarria izan 
dela aitortu digu Etxegoienek.

Nondik izan zenuten 
txapelketaren berri? Eta nolatan 
eman zenuten izena? 
Donostian, txapelketa iragartzen 
zuen kartela ikusi genuen. 
Hasieran, brometan ibili ginen 
baina, ezer galtzeko ez genuela-
eta apuntatzea erabaki genuen. 
Ideia desberdinak genituen 
baina, azkenean, bat aukeratu 
eta pintxoa sortu genuen. 
Ondoren, pintxoari argazki 
batzuk aterata eta galdetegi bat 
beteta, izena eman genuen. Hori 
guztia hemendik, etxetik, egin 
genuen, beraz, erraza izan zen. 
Gustatzen bazitzaien aurrera eta 
bestela, inork ez zekienez izena 
eman genuenik, inor ez zen 
ezertaz enteratuko. Ez genuen 
uste aurrera egingo genuenik.

Pintxoa, beraz, txapelketa 
horretarako nahita sortua da? 
Hori da, aurrez, pintxo hori ez 
genuen egiten. Erabaki genuen 
Getaria hartzea gai modura. Iraila 
bukaera zenez, eta jendea txibitan 
zebilenez, gure osagai nagusia 
txibia izango zela erabaki genuen.

Zein osagai gehiago ditu? 
Nekazaritzara jota, tomatea 
zegoen garai hartan onena. 

Orduan, tartar bat egin genuen. 
Tomate hori orekatzeko, espezieak, 
belarrak, limoia eta okurritu 
zitzaizkigunak bota genizkion eta 
txibiaren barruan sartu genuen. 
Horrez gain, zerbait kurruskaria 
ere edukitzea nahi genuenez, 
tenpuratan pasa eta frijitzea erabaki 
genuen. Txibiaz eta tomateaz gain, 
guakamole pixka bat ere badu.

Gero, ez genuen ogi normal 
bat erabili nahi eta orduan, 
Poloniako ogi boribil bat 
topatu genuen, erdian zulo 
batekin. Txibiaren tinta ere 
erabili nahi genuenez, hor 
barruan sartu genion, ze 
kanpotik itsusi geratzen zen. 
Proba pila bat egin genituen 
eta azkenean hau atera zen.

AXUT ETXEGOIEN

"JENDE PILA BAT  
EZAGUTU DUGU ETA 
EUREN ETXEKO ATEAK 
IREKI DIZKIGUTE"
TESTUA eta ARGAZKIAK
INTZA GURRUTXAGA

ELKARRIZKETA



ARTZAPE · 2024ko urtarrila 13

Asko kostatu al zaizue pintxo 
hau sortzea? 
Hasieran, ideia pentsatzea bai. 
Gero, osagai denak mahai 
gainean jarri genituen eta probak 
egiten ibili ginen. Bizpahiru aldiz 
probatu, hau edo hori aldatu, 
herriko pare bat jatetxetan lan 
egiten dutenei probatzeko eman 
eta horrekintxe geratu ginen.

Zein fase pasa behar izan 
dituzue finalera iritsi bitartean? 
Jende pila batek eman omen 
genuen izena. Ez digute esan nahi 
izan zenbat ginen zehazki, baina 
bertakoekin hitz egiten, 1.000 
inguru, behintzat, izango ginela 
ondorioztatu genuen. Horietatik 
batzuei finalerdietarako deitu 
ziguten. Lehenengo hautaketa hori 
bakoitzak bere etxean bete zuen 
galdetegiaren arabera egin zuten. 

Finalerdietara hamar bikote 
sailkatu ginen. Bakoitzak ordu erdi 
geneukan pintxoa beraien aurrean 
prestatzeko. Zortzi epaile zeuden, 
bi ikusten eta besteak probatzen. 
Gero, finalerako deitu ziguten eta 
bertan zazpi bikote ginen. Guk uste 
genuen aurrenengoan, jada, etxera 
bidaliko gintuztela, baina ez. 

Azkenean, jende pila bat ezagutu 
dugu eta euren etxeko ateak ireki 
dizkigute. Haiekin geratu gara 
gauzak ikasteko, babesa eman 
digute eta kontaktuan gaude. 
Euskadiko Pintxo Lehiaketan 
parte hartzera ere gonbidatu 
gaituzte. Oraingoz, behintzat, 
asko ari gara ikasten eta oraindik 
asko geratzen zaigu ikasteke.

Txapelketan parte hartzea, 
hortaz, erabaki ona izan da. 
Bai, lehia horrek burua martxan 
edukitzera behartzen zaitu. 
Bizpahiru egunetan,  goizaldeko 
04:00-05:00ak aldera, oraindik, 
gauzak nola egin pentsatzen 
ibili naiz. Azkenean, jendeari 
gustatzea lortu behar duzu.

Dagoeneko, hasi gara pixka bat 
hurrengo urterako edo hurrengo 
txapelketarako prestatzen. 
Datorren urtean aurkeztuko garela 
seguru daukagu. Orain brometan 
ibili garen bezala, hurrengo urtean 
beste jarrera batekin joango 
gara. Neguan, gainera, denbora 
gehiago izango dugu guztia 
hobeto pentsatu eta prestatzeko.

Nolako maila zegoen lehian? 
Bat serio-serio zegoen, bestea 
dardarka... Jende horrek auskalo 
zenbat txapelketa zituen eginak; 
guretzat, berriz, aurrenengoa 
zen. Euren eta gure sukaldeko 
tresnen artean ere kristoren aldea 
zegoen, ez zegoen zerikusirik. 
Esaterako, pintxoa aurkeztu 
genuen gure platera bost eurokoa 
zen, beraien platerak, agian, 
50 edo 60 euro balio zituen. 

Guk ez genekien finalean hitz 
egin beharko genuenik. Baina 

bai, gure ideia azaldu behar 
genuen. Besteek dena prestatuta 
eraman zuten eta batzuek 
10 minutuko diskurtsoa egin 
zuten. Guk ez, guk azkenengo 
minutuan pentsatu genuen. 

Saiatu ginen euskaraz egiten, 
baina erdaraz egiteko 
eskatu ziguten. Gipuzkoako 
txapelketa bat erdaraz 
egitea... Niri euskaraz baino 
gehiago kostatzen zait eta 
gauza batzuk ezin izan 
nituen nahi bezala azaldu. 

Txapelketa ilusioarekin hartu dugu 
eta bi helburu genituen: ondo 
pasatzea eta jendea ezagutzea. 
Ez gara irabaztera joan, hurrengo 
urtean, agian, bai [barrezka]. 

Pintxoa Giroan bertan dastatu 
al daiteke? 
Bai eta jendeari pila bat ari 
zaio gustatzen, jateko erraza 
da. Txapelketara txakolinarekin 
batera aurkeztu nahi izan 
genuen, baina ez ziguten utzi. 

Egunero jartzen dugu pintxoa, 
eguerditan. Arratsaldean ezin 
da egin, ze sukaldeak martxan 
egon behar du. Izan ere, dena 
momentuan egiten da. Gauean 
ez dugu jartzen, iruditzen zaigu 
eguerdian saltzeko pintxoa dela. 

Uste dugu Gabonetan 
dezente salduko dugula.

Taberna bera ezagutarazteko 
aukera ere eman dizue? 
Baita. Egunkarian ateratzen 
zara, sare sozialetan jarraitzaile 
asko dituzten jatetxeek babesa 
adierazten dizute... Oraindik, inor 
ez zaigu etorri zehazki horren 
bila baina, azkenean, interneten 
dagoena denoi iristen zaigu eta 
aurreraka goazela uste dugu. 
Horregatik, bigarren txapelketa 
bat egingo dugu, hirugarrengoa, 
laugarrengoa... Ahal diren denak.

"Ez digute esan nahi 
izan zenbat ginen 

zehazki, baina 1.000 
inguru izango ginela 
ondorioztatu genuen"

"Datorren urtean 
aurkeztuko garela 

seguru daukagu [...] 
Beste jarrera batekin 

joango gara"

ELKARRIZKETA

Hutsunea herrigintzako ondorengotzan. Gure Txeruko zuzendaritzak aldaketa 
eskatzeko eskutitza idatzi izanak, jomugan jarri zuen herrigintzaren etorkizuna. 

Itsasargi Energia Berriztagarrien Komunitatearen aurkezpena. Lehen 
urrats gisa, kontsumoaren eta beharren hausnarketa bultzatu zuen.

Balenciaga Etxearen materiala berreskuratu du Eusko Jaurlaritzak. 1940 
eta 1960 arteko 8.362 marrazki eta dokumentu eskuratu ditu. 

Adinekoentzako tutoretzapeko etxea. Udalak biltegitzat erabiltzen zuen lokal 
batean, bi logelako etxebizitza egin du, egoera zaurgarrian dauden adinekoentzat.

Garate inguruko artelatz eremua lehengoratzen. Guztira, 700 artelatz 
landatu, herri-bideak berreskuratu, urmaelak sortu eta inguruak txukundu dituzte.

Getabati 2021ean irekitako espedientea, itxita. Lehiaren Euskal Agintaritzak 
prezioak adostu izanaren susmopean ireki zuen; akordio batekin itxi da.

Hori ere aurten izan al da?
Urtea amaitzear den honetan, errepasoa eta balorazioa egiteko unea dirudi. Begirada atzera botata, gertatutako 
hainbat gauza urrun ikusten dira eta batzuetan kosta egiten da aurtengoan edo aurreko urteren batean kokatzea. 
"Udal hauteskundeak aurten izan al dira?", horixe erredakzioan lankide batek besteari egindako galdera.

Herriarentzat garrantzitsuak diren makina bat gertaera jazo dira agurtzear garen 2023 honetan. Horietako 
batzuen aipamen laburra besterik ez dago hemen. Albisteak osorik irakurri nahi izatera, www.artzape.eus 
webgunean dituzue, ohi moduan.

Getariako Udala

AURTEN IZAN AL DA?

Balfego S.L.

Saregileen erretiro adina murrizteko legea onartu du Senatuak. 15 urte 
zeramatzaten saregileek neurria aldarrikatzen eta lortzea "oso handia" izan da.

Domina sorta Irati Idiakezek La Molinako Snowboard Egokituko  
Munduko txapelketatan. Urrezko bi domina eta zilarrezko bat irabazi ditu.

Hazi euskara Getarian, herrian euskara sustatzeko udal kanpaina. 
Euskararen erabilerak kezkatuta, hainbat baliabide prestatu ditu.

Getariako Emakumeen eta Gizonen Berdintasunerako I. Plana onartu 
da. 2021ean hainbat eragilerekin egindako diagnosia du oinarri.

Itsasbalfego S.L.-k atun gorria gizentzeko ur azpiko kaiolen proiektua 
aurkeztu du. Getariako kostatik 3.688 miliara, itsaso zabalean, jarriko dituzte.

Keta Sharks saskibaloi taldea desegin da. Bost urteko ibilbidearen 
ondoren, desagertu egin da herrian saskibaloian aritzeko aukera.

Prestigen hondamendi ekologikoan lagundu zutenei aitortza Antxua Egunean.Urola Kostaldeko Euskal Eskola publikoaz harro! plataformaren sorrera.

AURTEN IZAN AL DA?

Getariako Udala

Ane Campos kide duen Eibar taldea lehen mailara itzuli da. Gako gisa, 
"talde izaera" nabarmendu zuen jokalari getariarrak.

Haritz Alberdi, berriro alkate. 886 boto eskuratu ditu, 2019an baino gutxiago; 
EAJk, aldiz, 745, gora eginez. Abstentzioa, %22,57koa, hazi egin da. 

Egiteko moduak aldatzeko beharra aldarrikatu du Gure Txeruk. 
Ikasturte amaierako emanaldiak genero rol aldaketak egin ditu dantzetan.

Frantziako Tourra Getariatik ere pasa da. Telebistatik ikusi ohi ditugun 
karabana eta txirrindulariak, gurean izan dira aurten. 

Ez da derrigorrezkoa musukoa osasun zentroetan . Gomendagarria da 
erabiltzea baina derrigora ospitaletako hainbat eremutan bakarrik.

Potzuaga Gainean etxebizitzak egin ahal izateko arau subsidiarioa 
aldatzeko lehen urratsa. Ezinbestekoa da lurzoruaren erabilera plana aldatzea.

Getariarrak Kontxako Banderan berriro. Zazpigarren amaitu zuten estropada. Afrika, Salbatoretako konpartsako gaia. 84 bikotek hartu dute parte. 

AURTEN IZAN AL DA?



ARTZAPE · 2024ko urtarrila 17

Udal liburutegia

Brontzezko domina Itsaso Legorburuk Munduko Kenpo Kai Txapelketan. 
Banakako konbatean eskuratu du domina. 

Saguzulo irakurle taldea sortu dute. LH5eko eta LH6ko haurren artean 
irakurzaletasuna sustatzeko taldea da. Hilero elkartzen dira.

Euskararen aurkako oldarraldia salatzeko elkarretaratzea egin da. Euskal 
Herri mailan antolatutakoaren aurrekari gisa, hamarnaka getariar batu dira.

Palestinari elkartasuna adierazi diete getariarrek. Urriaren 7az geroztik 
jasaten ari den Israelen erasoa salatzera irten dira herritarrak.

Andres Alberdi euskaltzain oso izendatu dute. Herriko udaletxean egin du 
sarrera hitzaldia, hizkuntzaren duen harremanez eta arauez hausnartuz.

Greba feminista orokorra. Zaintza sistema jarri dute erdigunean eta, 
besteak beste, Indaux, itxiarazi du grebak. Ehunka pertsona irten dira kalera.

Aurrerantzean Aldundiak kudeatuko du hondartzetako sorospen zerbitzua. Mundubira Elkanorekin mahai-jokoa kaleratu dute. 

AURTEN IZAN AL DA?

Biolur elkarteak sustatuta, Amillubi lurra taupaka proiektua jarri dute 
abian. Egitasmoa aurrera eraman asmoz, 15 kidek osatutako lantaldea 
dabil buru-belarri lanean. Talde horretako kideen artean Getariako bi 
bizilagun daude: Mirene Begiristain eta Miriam Imaz.

Herritarrek elikagaiak eta nekazariek lurrak izan 
ditzaten, lurra ondasun kolektibo bilakatzeko 
helburuarekin jarri dute martxan Amillubi lurra 

taupaka proiektua. Biolur eragileak sustatutako egitasmo 
agroekologiko bat da, lurra babestea xede duena. 
Horretarako, Iraetan (Zestoa) dagoen Amillubi baserria 
eta inguruan dituen 25.000 metro karratuko nekazaritza 
eremua, 15.000 metro karratuko belardi naturala nahiz 
50.000 metro karratuko basoa erosiko dituzte. 

Hamabost lagunek osatutako talde eragile bat dabil 
orain ia bi urte hasitako ibilbideari jarraipena ematen. 
Lantalde horren baitan daude Mirene Begiristain eta 
Miriam Imaz herrikideak eta beraien ahotik jaso ditu 
ARTZAPEk egitasmoaren inguruko nondik norakoak. 

Azaldu dutenez, hamabost laguneko lantaldea hiru 
azpitaldetan antolatu dute: komunikatiboa eta sortzailea, 
sozio-ekonomikoa eta proiektuena. Begiristain talde 
sozio-ekonomikoan dago; Imaz, berriz, koordinazio 
lanean dabiltzan bi kideetako bat da. Hamabost kide 
horietatik 13 emakumezkoak eta, bataz beste, gazteak 
direla nabarmendu dute. "Hori ez da batere ohikoa 
lehenengo sektorean eta hori gertatzen da, nolabait, 
Amillubik erantzuna ematen diolako etorkizun bati", 
dio Begiristainek.

Imaz orain bi hilabete batu da taldera. Lan bila 
zebilen eta Begiristainek egin zion gonbita: "Bere 
bileretako buruhauste denak kontatzen zizkidan eta 
egun batean, koordinatzaile izan nahiko nukeen 
galdetu zidan". Hasieran, erronka handia iruditu 
bazitzaion ere azkenean, animatu egin zen. "Egia esan 

proiektuarekin guztiz egiten nuen bat. Beti eduki izan 
dut lurrarekin eta itsasoarekin —surflari profesional ohia 
da bera— konexioa edo, behintzat, kontzientziazioa. 
Baita elikadurarekin ere, batez ere, ama naizenetik. 
Proiektu hau guztiz lotuta dago horrekin guztiarekin eta 
horrelaxe sartu nintzen", gaineratu du Imazek. Kristoren 

"potentziala" 

Testua
INTZA GURRUTXAGA

AMILLUBI,  
EGITEKO BESTE MODU BAT 

Krisi ekologikoa

horretan, Biolurrek bere alea erein duela uste du 
Begiristainek eta Amillubi eragile horrek egindako 
bidearen "oinordeko" bat dela gaineratu du.

Iluntasunean, argi izpi
Begiristainek nabarmendu du "gaur egungo elikadura 
sistemaren, bere osotasunean, eta lehen sektorearen 
egoera txarra" dela eta arazo nagusi batzuk 
"egiturazkoak" direla. Egungo krisi testuinguruaren 
adierazgarri aipatu ditu, besteak beste, jaten 
dugunaren %90a baino gehiago kanpotik etortzea 
eta banaketa oso kontzentratuta egotea enpresa 
jakin batzuen esku, txikizkako merkataritzan 
izugarrizko inpaktu negatiboa eraginez. 
Horrez gain, gogorarazi du "lurraren 
ar t i f izial izazioa"ren ondorioz, 
nekazaritzarako lur onenak 
asfalto azpian geratu 
direla eta hamar 
u r t e a n , 
l e h e n 

duen taldea osatu dutela azpimarratu du eta gaineratu, 
euren jarduna "bihotzetik" ari direla egiten. Azaldu du 
bi koordinatzaileak izan ezik —horietako bakoitza 
jardunaldi erdira dago liberatuta—, boluntario modura 
ari direla lanean eta "horrek proiektuari oraindik eta 
balio handiagoa ematen dio" bere ustez. 

Begiristainek, berriz, urteak daramatza nekazaritzari 
edota agroekologiari lotutako hausnarketetan nahiz 
eragiletan murgilduta. 1995az geroztik, Biolurreko 
kidea da eta ordutik, lan ugari egin dute, hala nola, 
kontsumo taldeak sortuz edota agroekologiaren 
inguruko kontzientziazio hitzaldi nahiz proiektu ugari 
martxan jarriz. Begiristainen ustez, azken 30 urteotan 
egindako bidearen emaitza da Amillubi: "Gaur egun, 
agroekologia edo nekazaritza ekologikoa ez da 
zalantzan jarri ere egiten. [...]. Agroekologia da, eta 
ez guk esaten dugulako, Europako irizpenek, FAOk 
eta beste hainbat erakundek ere hala diote, bide 
baliagarriena krisi ekologiko honetan nekazaritza 
egiteko eta elikagaiak ekoizteko". Gizartean 

eragindako kontz ien tz ia 
a l d a k e t a 

"Pribatizatutako lurrekin zer 
egin daitekeen ere pribatizatuta 
dago eta hori da, agian,  
larriena [...] Kutsatu dezakezu 
lurra ondoriorik gabe".

Miriam Imaz, Amillubi proiektuko koordinatzaileetako bat eta Mirene Begiristain Biolurreko eta Amillubi proiektuko kidea.

sektorean dabiltzanen erdia baino gehiago erretiratu 
egingo direla.

Egoera zail horren eta erronka handi horien aurrean, 
Amilllubik beste baldintza batzuk sortzea du helburu, 
"herritik eta herriarentzat", dio Begiristainek. Hark argi 
du Amillubik ez diela arazo guztiei erantzungo, baina 
bai batzuei. Ideia ugari dituzte buruan eta nahiz eta 
guztiak ezin izango dituzten lurreratu, horietako batzuk 
aipatu dituzte: "Aurreikusten da, adibidez, Biolurreko 
okinek bertan gari barietate zaharren erreprodukzioa 
egitea, [...] gune logistiko bat eraikitzea, makinaria 
komun bat edukitzea edota eraldaketa gune bat egitea". 

Hitz gutxitan esanda, egitasmo horren bitartez, 
Amillubiko lurrak babestu eta ondoren, bertan, 
proiektu desberdinak garatzea da asmoa: "Baliabide 
ekonomikoak herritik eta eragile desberdinetatik lortu 
eta herriaren esku utzi, ekoizleek lurra eduki dezaten 
eta herritarrek elikagai osasuntsuak", dio Begiristainek. 
Baldintza ekologiko, ekonomiko eta sozialak 
bermatzeko, ikuspegi agroekologiko batetik egingo 
dute hori guztia. 

Lurra ondasun kolektibo modura babestu nahi dute 
eta ondoren, hura, "hain beharrezkoak ditugun 
elikagai osasuntsuak" sortzeko baliatu. Ildo horretatik, 
Begiristainek salatu du lurra pribatizatzea normalizatuta 
dagoela, "baina lur horrekin zer egin daitekeen ere 
pribatizatuta dago eta hori da, agian, larriena. 
[...] Kutsatu dezakezu lurra ondoriorik gabe". Hala, 
Amillubiren jabetza Biolurrena izan eta kudeaketaz ere 
bera arduratu arren, "ikuspegi kolektibo, komunitario, 
batetik arituko da, herriarentzat".

Zergatik Amillubi?
"Kristoren lekua da, laua da, meandro bat da. [...]. 
Lur horiek kristoren balio agroekologikoa daukate", 
dio Imazek. Begiristainek argitu duenez, meandroan 
egoteak "sedimentazio maila handia" sortzen du, hala 
kapa organikoa oso aberatsa da eta, beraz, "oso lur 

emankorrak dira". Laua da, basoa du eta ura bermatuta 
dago baina, horrez gain, kokapen geografikoa 
ere oso ona dauka, "bai Urola barrualdera nahiz 
kostaldera. Banaketarako ere, autopistatik oso gertu 
dago", gaineratu du Begiristainek.  

Gipuzkoan horrenbeste hektarea lau bilatzea ez dela 
erraza azpimarratu du Imazek. Izan ere, eskualdeko 
bailarak "artifizializatuta" daudela eta geratu diren 
lurrak "mekanizatzeko eta lantzeko zailenak" direla 
salatu dute. Azken 30 urtean, Euskal Herrian, 
80.000 hektarea nekazaritza lur baino gehiago 
artifizializatu direla gogorarazi du Begiristainek, 
"Gipuzkoan uste dut ia 6.000 izan direla". 
Ondorioz, lurrak eskuratzea geroz eta zailagoa 
den garaiotan, gero eta gehiago espekulatzen 
da horiekin eta, nolabait, arazo horri irtenbidea 
ematera dator Amillubi. Horren harira, eskerrak 
eman dizkie Amillubi baserriaren eta lurren jabe 
den familiari, salmenta horrekin ez espekulatzeagatik 
eta erraztasunak emateagatik. 

Imazek adierazi duenez, gainera, lur horien segidan, 
Eusko Jaurlaritzaren jabetzakoak diren 26 hektarea 
daude, "izugarria izango litzateke hori desblokeatzea 
eta 26 hektarea horiek ere proiektu honen parte 
izatea".

Lurzaindia ipar
Amillubi proiektuak ipar Euskal Herriko Lurzaindia du 
erreferente. Lurzaindiak hamar urte bete berri ditu eta 
egiten duena da "nekazaritza lurrak espekulaziotik 
babestu eta ekoizpenerako proiektu berriak martxan 
jartzeko lur hori eskuragarri jarri", alegia, "ondasun 
kolektibo bihurtu", azaldu du Begiristainek. 

Lurzaindiak 2013az geroztik, 13 erosketa egin eta 
486 hektarea eskuratu ditu; "bilakaera oso ona izan 
du", dio Begiristainek. Euskal Herriko iparraldeko eta 
hegoaldeko egoera, ordea, ez da berdina. Alde 
batetik, Begiristainen aburuz, "nekazaritzak izugarrizko 
errekonozimendua dauka iparraldean; hegoaldean 
nahikoa folklorizatuta dago baserritarren jarduna". 
Bestalde, araudia desberdina da: "Iparraldean Safer 
legea dute. Lege horrek egiten duena da nekazaritza 
lurrak salmentara ateratzen direnean horien berri 
ematera derrigortu". Hegoaldean, ordea, ez dago 
horrelako legerik. Beraz, nahiz eta Lurzaindiaren 
jarduna hartua duten erreferentziatzat, argi dute 
Amillubik bere bidea egin beharko duela.

Diru bilketa
Orotara, 390.000 euro behar dituzte erosketa osoa 
egiteko. Kopuru hori lortzeko plangintza bat egina 

du talde sozio-ekonomikoak, hiru ardatz nagusitan 
oinarrituta: Biolurreko kideak, kooperatiben funts 
soziala (IPDK) eta herria. Azken horri dagokionez, 
crowfunding bidez, maiatzaren 30a bitartean, 
gutxienez, 150.000 euro lortzea dute helburu. Bide 
horretatik, dagoeneko, ia 60.000 euro lortu dituzte 
—kantitate hori egunetik egunera igotzen doa—. 
Kopuru horretara iritsi izanagatik oso gustura mintzatu 
dira Imaz eta Begiristain baina, diru hori lortu izana 
bezain garrantzitsua iruditzen zaie jendartean sortu 
duten "itxaropena".

Crowfunding bidez ez ezik, beste modu batzuetara ere 
egin dezakete herritarrek euren ekarpena: zuzeneko 
dohaintzekin, bono-laguntzak erosiz, ekoizpeneko 
elikagaietarako eranskailuak jarriz edota ekimen 
bat prestatuz. Ekarpenak egiteko modu ugari horiei 
buruzko informazio gehiago amillubi.eus webgunean 
topa daiteke.

Jendea lurretik "oso urruti" dagoela uste dute biek ala 
biek, "deskonexioa totala da". Hala ere, aurrera begira 
jarri dira eta herritar nahiz eragile oro gonbidatu dituzte 
amillubitar izatera, "sarean parte hartu eta etorkizun 
bati, kolektiboan, lotzera". •

Datuak
Guztira, 390.000 euro behar dira Amillubiko 
baserria, 25.000 metro karratuko nekazaritza 
eremua, 15.000 metro karratuko belardi naturala 
eta 50.000 metro karratuko basoa erosteko. 
Maiatzaren 30era arte egingo den crowfunding 
kanpainan150.000 euro lortu nahi dituzte;  
60.000 eurora heltzear dira.

ESKUSOINUAREKIN  
JOLASEAN
1968. urte inguruan iritsi zen lehenengo aldiz Anjel Fuente (1945) 
Getariara. Jaiotzez santoñarra (Kantabria) izan arren, 16 urte 
zituenerako Unasa izeneko enpresan lanean hasi eta goiz utzi 
behar izan zuen jaioterria. Getariara etorri zenean, Madrilen 
zegoen bizitzen baina, ordurako, portu ugaritan zuen egina 
geldialdia.

Gazte-gazte heldu zen Getariara Fuente, 
23 urteren bueltan eta "trajez jantzita". 
Herrian Radarras ezizenez da ezaguna, 

hain justu, itsasontzien radarrak edota gailu 
elektronikoak konpontzera etorri 
baitzen: "Unasa enpresan 
egi ten nuen lan e ta 
h o r r e ga t i k  e t o r r i 
nintzen". Hasiera 
batean, bi 

hilabeterako etorri omen zen, baina 
aitortu duenez, Juakinita, "Getariako 
emakume ederrena", ezagutu zuen, 
berarekin ezkondu eta hementxe 
eraiki du bizimodua. Juakinitaz 
gain, Getariak eta getariarrek 
bultza zuten bertan geratzeko 
erabakia hartzera, "izan nuen 
ha r re rak  e ta  b iz imoduak 
maitemindu egin ninduten".   

TESTUA eta ARGAZKIA   INTZA GURRUTXAGA

Garai hartan, egunean, 40-50 barkuren 
radarrak konpontzen zituen, "Orioko 
nahiz Getariako i tsasontziak 
egoten ziren orduan herriko 
moilan", gaur egungo ontzi 
kopuruarekin alderatuta, dezente 
gehiago. Getariako kofradiak 
lana eskaini zion eta hala, 
Unasa utzi eta bertan hasi zen, 
autonomo modura, lanean.

Ohikoa da hura balkoian 
topatzea, akordeoia esku 
arten, bertatik ateratako 
doinuekin inguruak alaitzen.

Elektronikotik emozionalera
Jubi lazioarekin, of iz ioa af iz io bihur tu du 
Radarrasek. Hala, egunerokoan, gailu elektroniko 
ugarirekin jolasean ibili ohi da. Afizio hori, gainera, 
musikarekin uztartzea lortu du, eta ez edonola. 

Asko izango zarete herrian, Radarrasek bere 
eskusoinuarekin lau haizetara zabaldutako melodiak 
entzun izan dituzuenak. Ohikoa da hura balkoian 
topatzea, akordeoia esku artean, bertatik ateratako 
doinuekin inguruak alaitzen. Kaletik igarotzen 
direnen interesa askotan piztu izan duela aitortu 
du eta gaineratu, zenbait dantzan edota argazkiak 
ateratzen geratu izan dela.

Erretiroa hartu aurretik, ez zuen inoiz eskusoinurik 
jo Radarrasek. Oinarrizko errepertorioa osatzeko, 
ordea, hilabete inguru behar izan zuen, soilik. 
Horretan, ur teetan bere lanbidearen bitar tez 
lor tutako elektronikako gaitasunek berebiziko 
garrantzia izan zuten eta dute. 

Etxeko balkoian ez ezik, herriko eguneko zentroan 
ere eman izan ditu emanaldiak, bertako erabiltzaileen 
gozagarri. Radarrasentzat ederra da jendea 
musikarekin "gozatzen" ikustea. Pandemiaz geroztik ez 
da gehiago eguneko zentrora joan, baina saio horiek 
gustu handiz egiten zituela dio. Gogoan du emanaldi 
haietako batean, nola alzheimerrak jota zegoen 
pertsona batek interpretatzen ari zen abeslariaren 
izena ahoz gora esan zuen, guztien harridurarako. 
Beste batean, bere lehen mutil laguna oroitarazten zion 
kantua entzundakoan, negarrez hasi zen emakume bat. 

Sorpresaz jositako gizona da Radarras, irudimentsua 
eta umoretsua. Bi elementu horiek osagarri hartuta, 
akordeoia jo beharrean, akordeoiz jotako musika 
zabaltzen du herrian zehar. Gainera, aitortu digu 
bere modura aritzen den beste herrikide bat ere 
badela. Nor ote? • 

Nazio Batuen Erakundeak (NBE) aldarrikatzen ditu 
nazioarteko egun gehienak, bi helburu nagusirekin: 
gertakari zehatzak oroitzea eta kultura, gizarte eta 

politika arazoez jendea ohartaraztea eta sentsibilizatzea.

Bada, abenduan badira nazioarteko bi egun gogora 
ekarri nahi ditugunak: abenduaren 10eko Giza 
Eskubideena1 eta abenduaren 18ko Migranteena. 
Giza Eskubideen Aldarrikapena 1948an onartu zuten; 
bigarren egunaren muinean dagoen "migrante" hitzak 
barne hartzen dituen pertsonen eskubideak babesteko 
Nazioarteko Hitzarmena, berriz, 1990ean. 

42 urteko tartea gora-behera, biak estu lotuta daude, 
ezinbestean. Migranteak pertsonak direlako eta gizaki 
gisa, duintasuna dutelako. Hitz potoloa duintasuna: 
baloratuak eta errespetatuak izateko eskubidea pertsona 
izate hutsagatik. Migrante izatea tokatu ez zaigunok 
bezala, sentimenduak, pozak, tristurak, sufrimenduak, 
gozamenak, kezkak, proiektuak, beharrak, eskubideak… 
dituztelako. Bizitza bat dutelako, migrante izate 
baldintzatik haragokoa, baina migrante egoerak zaildua. 

Zailtasunak ez dira ausazkoak, ordea. Egungo Europa 
zibilizatuan hartutako erabaki politikoen ikurra daramate. 
2004an sortutako Europar Batasunaren (EB) kanpo 
mugetarako Frontex agentzia sarritan izan da albiste, 
hain zuzen, hainbat Gobernuz Kanpoko Erakundek (GKE) 
behin eta berriz salatu duten bezala, giza eskubideak 
sistematikoki bortxatzeagatik: itzulera ilegalak, indarkeria 
fisikoaren erabilera pertsona migratzaileekiko... 
Webgunea bisitatu besterik ez dugu migrazioa 
delinkuentziarekin lotzen dutela ikusteko, migranteek 
Europaren segurtasuna mehatxatzen dutenaren mezua 
zabalduz. Mezua bidegabeaz gain, arrazista da, eta 
ondorioak, tragikoak: 2014az geroztik, 28.259 izan 
dira Mediterraneoan desagertutakoak. Bakoitza bere 
izenarekin, bere bizitzarekin; pertsonak, gu bezala.

Kanpo mugez honago, etxe ondoan, 2018an Frantziako 
Estatuak Bidasoa gaineko zubiak itxi zituen, "terrorismo 
arriskuagatik". Bizitza iturri izan den ibaia, bidasoarren 

Zertarako nazioarteko egunak?
topaleku eta pasabide, horma bihurtu zuten. 2023an berriro 
muga ireki dute, baina pertsona arrazializatuekiko kontrol 
polizialek bere hortan diraute. Argazkia esanguratsua da: 
Irungo Harrera Sareak migranteei eskainitako laguntza 
ibaiaren alde batean eta Frantziako "Harrera" Poliziaren 
ehiza mugaren bestaldean. Izugarrikeria horrek jada 
bederatzi lagunen bizitzekin bukatu du: lehenengoak 
Tessfid Tenzide zuen izena eta azkenak Abderraman Bah. 
Tartean beste zazpi gazte, bakoitza bere izenarekin, bere 
bizitzarekin; pertsonak, gu bezala.

Batzuek mehatxua eta arriskua besterik ez dute ikusten 
migranteez ari garenean. Getarian buelta bat eman besterik 
ez dago, ordea, begirada interesatua dela konturatzeko, 
zinez. Guk ikusten duguna beste zerbait da: gure seme-
alabekin batera eskolan dabiltzan umeak, gure adinduak 
gau eta egun zaintzen dituzten emakumeak, baporeetan 
arrantzara irteten diren gizonak, tabernetan txibierroak 
prestatu eta zerbitzatzen dizkiguten gazteak, gure umeak 
artatzen dituen medikua, asteburuko futbol partidan gola 
sartzen duen jokalaria, frontoian txapakalezka dabilen 
kolore guztietako neska-mutil kuadrilla… Bakoitza bere 
izenarekin, bere bizitzarekin; pertsonak, gu bezala.

Bitartean, EBko erakundeak abenduaren hasieran bildu 
ziren Migrazio Hitzarmen berria erdiesteko. Ez zuten 
akordiorik lortu. Esparru horretan lanean dabiltzan zenbait 
GKEk denbora daramate salatzen hitzarmen berri horrek 
asilo bila dabiltzan pertsonen giza eskubideen aurkako 
abusuak normalizatzeko bidea betikoratuko duela. 

Ezetz asmatu noizko jarri zuen EBk behin-betiko 
erabakia hartzeko hurrengo hitzordua? Abenduaren 
18rako, Migranteen Nazioarteko Egunerako. Hara 
hor nazioarteko egunen zertarakoa. Paradoxa hutsa!

 1Giza Eskubideen Aldarrikapenaren Unibertsalaren 13. 
atalak hau dio: "1. Pertsona orok du joan eta etorri aske 
ibiltzeko eskubidea eta estatu baten lurraldean bizilekua 

aukeratzekoa. 2. Pertsona orok du edozein herrialdetatik 
alde egiteko eskubidea, baita norberetik ere, eta norbere 

herrialdera itzultzekoa".

Horretarako ekitaldi jasangarrien sustapena 
bultzatuko du datozen hilabeteetan, informazio 
puntuak jarriz eskualdeko bost ekitalditan (herri 

bakoitzeko bat). Helburua da hondakinen arloan eta 
baliabide material eta energetikoen optimizazioan 
jardunbide egokiak barneratzea, eskualdeko 
aisialdiaren eta kulturaren inpaktuak minimizatzeko.

Urola Kostako Udal Elkarteak ekitaldi jasangarrien 
sustapena bultzatuko du datozen hilabeteetan. Hala, 
Urola Kostako ekitaldi garrantzitsuenetan hainbat 
ingurumen-irizpide ezarri nahi ditu administrazioak, 
hondakinen arloan eta baliabide material eta 
energetikoen optimizazioan jardunbide egokiak 
barneratzeko, gure eskualdeko aisialdiaren eta 
kulturaren inpaktuak minimizatzeko asmoz.

Horretarako, 2023ko abendutik 2024ko udara 
bitar tean, informazio puntuak ezarriko dira 
eskualdeko bost ekitalditan, bat udalerri bakoitzeko. 
Ekintza horien bidez, ingurumen hezitzaileek ekitaldi 
bakoitzaren jasangarritasun maila ikertuko dute, 
besteak beste, honako alderdi hauek aztertuz: material 
berrerabilgarrien erabilera, ur- eta energia-kontsumoa 
eta hondakinen sorkuntza. Halaber, hezitzaileek parte-
hartzaileak sentsibilizatuko dituzte, ingurumenean 
eragin txikia duten jarduerak sustatuz, baita baliabideen 
nahiz hondakinen kudeaketa jasangarriarekin zerikusia 
duten zalantzak argituz.

Kanpaina abenduaren hasieran hasiko zen, Orioko 
jaietan, San Nikolasetan, abenduren 7an egin zen 

UKUE ekitaldi jasangarrien alde

herri bazkarian, hain zuzen ere. Informazio puntu bat 
jarri zen bertan eta ekitaldia jasangarriagoa izan zedin 
hezitzaileek egin zitezkeen hobekuntza posibleak 
identifikatu zituzten. Horrez gain, birziklatzeari 
buruzko zalantzak argitu zituzten eta behin bazkaria 
amaituta, mahaikideei hondakinak non bota behar 
zituzten adierazi zieten. Gainera, elikagaiak alferrik 
ez galtzeko sentsibilizazio-ekintza bat egin zuten; izan 
ere, elikagaien xahuketak Urola Kostako eskualdean 
soilik, urtean 7.000 tona janari baino gehiago 
botatzea eragiten du.

Gainerako udalerrietan, 2024. urtean zehar jarraituko 
du kanpainak; besteak beste, Zumaiako San Telmo 
jaietan, Aiako Landare Berezien Azokan, Getarian 
Antxoaren Egunean, eta Zarauzko Pagoeta Mendi 
Lasterketan.

Informazioa gehiago:

Tel. 943 890808
hondakinak@urolakosta.eus

BI HITZETAN

Getariatik Getariara
Kaixo!

Guk Lapurdiko Getariako eskolarekin edukiko dugun 
senidetasunez hitz egingo dugu. Bi herriak senidetuta 
daude 90. hamarkadatik. Eskola publikoa eta B 
ereduko da, frantsesez egiten dute ia dena, baina ez 
dena; ikasgai batzuk euskaraz. Iazko martxoan ezagutu 
genuen elkar Joseba Sarrionandiaren liburuaren harira: 
Munduari bira eman zion ontzia. Aurten DBH1en 
dauden ikasleak, 2011ean jaioak, joan ziren Joseba 
Sarrionandiarengana.

Gu, LH5eko ikasleak, iaz, Gasteizko Aranbizkarra 
eskolarekin elkartu ginen beraien euskara hobetzeko. 
Elkar ezagutzeko bideo deiak egin genituen baina 
ez zen oso ongi atera, beraz, kartak bidali genituen 
Aranbizkarra ikastetxera. 

Aurten, euskara lantzeko, Getariako kideekin 
mintzalagun moduko zerbait egitea zen hasiera batean 
asmoa, baina euren euskara maila horretarako nahikoa 
ez zela aipatu zigun hango eskolako euskara irakasleak. 
Hori horrela, aurrez adostu ditzakegun gaien inguruko 
podcasta edo bideo deiak trukatzea proposatu ziguten 
beraiek. Eta guk pozik jaso dugu erronka berria!

10-11 urte bitarteko 13 neska-mutil dira gurekin 
harremanetan jarriko direnak. Denon asmoa, elkar 
ezagutzeko, Getariara etortzea da. Korrika pasako 
den inguru horretan etortzea polita izango litzateke, eta 
horretarako dirua lortzen saiatuko direla aipatu digute. 
Bitartean, bideo bitartez komunikatu beharko dugu. 
Espero dugu jator-jatorrak izatea hango ikasleak.  

Ikusi egin beharko dugu nola esaten duten Korrikako 
aurtengo leloa getariarrek.

Harro Herri korrika!!!!! JA JA JA JA!!!

HARRITARTEN TXUTXUPEKA

Urteari, agur 
Kaixo!

Abendua heldu da eta Gabonekin eman beharko 
zaio amaiera urteari. Urtea ondo amaitzeko eta urte 
berriari hasiera emateko, Urritzako kideok lanean 
jarraitzen dugu, gaztelekuko hainbat ekintza eta 
Gabonekin lotutako jarduerak antolatzen haur eta 
nerabeentzat. 

Ohi bezala, gaztelekua nerabez beteta egon da 
aurten, hilabeteetan zehar ekintza ugari antolatu 
ditugu eta denbora aparta pasa dugu elkarrekin. 
Urtea amaitzeko, nerabeek gustuko duten jarduera 
ederra egin dugu soziedadean, talo eguna eta 
postre txapelketa batekin. Gainera, beste irteera 
bat egin dugu, orain arte inoiz egin ez dugun 
zerbait: Ihes gela (Escape room)!

Urritzari dagokionez, aurtengoa ere urte bikaina 
izan da guretzat. Udaleku irekiak jendetsuak 
izateaz gain, urte guztian egindako ekintzetan 
haur ugari izan dira. Urtea bukatzeko, haurrekin 
Gabonetako apaingarriak egin ditugu, haurren 
etxeetan zuhaitzak apaintzeko.

Mila esker urte osoan zehar gugan izan duzun 
konfiantzagatik. Ondo izan eta urte berri on!

JOXI ERAUSKIN

Bihurguneko nasa

Bederatzi ipuinez osaturiko liburua aurkeztuko 
dizuet oraingoan. Euskadi Literatuta Saria 
irabazitako ipuin-liburu hau Uxue Apaolaza 

hernaniarrak idatzi zuen 2021. urtean. 

Berak dio argitaratzeko asmorik gabe hasi zela 
idazten, hazia ereiten, oharrak hartzen... Madrilen 
bizi zenean; orduko uzta da liburu hau. Handik eta 
hemendik hartutako ideiekin eta bizipenekin lan 
interesgarri bat osatu zuen. 

Protagonista Lur da, 40 urteko ama langile eta 
klase ertainekoa. Madrilen bizi den euskalduna, 
lagunartean, kalean gizon ezezagunekin, 
bikotekidearekin etxean, lankideen ondoan, familiari 
bisita egiten edo ohean ezin lo harturik aurkituko 
dugu orriotan. 

Zarata handirik gabe baina akatsik gabe, idazleak 
etengabe jotzen du, klase ertaineko protagonistaz 
baliatuz, prekarietatearen muinean. Gainera, gure 
kontraesanak saihestu gabe egiten du; are gehiago, 
kontraesan horiek argi eta garbi begi bistan jartzen 
ditu, eta irakurleari gogoetarako atea zabaltzen dio. 
Adi irakurri beharreko liburua da, haria ez bada 
galdu nahi.

URRITZA AISIALDI TALDEA KULTURAREN TXOKOA

PLIST&PLAST 

EDURNE IRIGOIEN LOINAZ

KOMIKIA

Eman hemen  
zure negozioaren  

berri



2024ko urtarrila · ARTZAPE30

30 Larunbata
Tu-tum, Platz bakarrizketa 
Ordua: 19:00 
Lekua: Iturzaeta Herri Eskolako 
aretoa 
Antolatzailea: Getariako Udala 
Sarrerak 5 euroan salgai turismo 
bulegoan. 
 
31 Igandea
XVIII San Silbestre lasterketa 
Ordua: 12:00 
Lekua: plaza 
Antolatzailea: Getariako Udala 
Izen-ematea 11:00etatik 11:45era 
egin beharko da plazan bertan. 
Lasterketa irekia eta helduen ohiko 
proba izango dira. Lehenengoan 
1.300 metro egingo dituzte 
eta bigarrengoan 3.100 metro. 
Ondoren, opariak zozkatu eta 
hamaiketakoa egongo da. 

3 Asteazkena
Gabonetako parkea
Ordua: 11:30etik 13:30era eta 
16:00etatik 19:00etara 
Lekua: frontoia 
Antolatzailea: Getariako Udala 
Ludoteka, rokodromoa, hainbat 
txirrista, espazio-ontzi mugikorra, 
salto bola, tv dance, skate 
simulatzailea eta errealitate 
birtuala egongo dira. 

4 Osteguna
Errege Magoentzako gutunak 
jasoko ditu Bizarzurik 
Ordua: 18:30 
Lekua: plaza  
Antolatzailea: Tonpe Guraso 
Elkartea eta Lagunak

5 Ostirala
Errege Magoen etorrera
Ordua: 18:30 
Lekua: San Anton mendia

11 Osteguna 
Korrika batzordearen bilera 
Ordua: 18:30 
Lekua: Alondegia 
Antolatzailea: Getariako Korrika 
Batzordea 

San 
Antonak
12 Ostirala 
Eskuz Binakako Pilota 
Txapelketa
Ordua: 22:15 
Lekua: Sahatsaga pilotalekua 
Antolatzailea: Gure Txeru eta 
Getariako Udala 
Epelen Binakako partidak jokatuko 
dira lehenik: Elordi-Rezusta vs. 
Ezkurdia-Tolosa. B seriekoak gero: 
Exposito-Gaskue vs. De la Fuente-
Bikuña. Sarrerak salgai turismo 
bulegoan eta www.entradasfronton.
com webgunean eta soberan 
baleude, egunean bertan, leihatilan. 

13 Larunbata 
Gazteen Eguna 
Eguerdian herri bazkaria 
egingo dute. Ondoren, Matraka 
elektrotxaranga ibiliko da kaleetan 
eta gauean Skareggekasko eta 
oraindik zehaztu gabeko talde baten 
emanaldia izango dira. Amaitzeko, 
Javi Hidalgo eta DJ Davila. 

14 Igandea 
San Antonetako bertso saioa 
Ordua: 18:00 
Lekua: Cristobal Balenciaga 
Museoa 
Antolatzailea: Getariako Udala 
Maddi Ane Txoperena, Andoni 
Egaña, Onintza Enbeita, Julio Soto, 
Miren Artetxe eta Amets Aizpurua 

ariko dira bertsotan. Uxune 
Areizaga, berriz, gai-jartzaile. 

16 Asteartea 
Haurren Eguna 
Txokolate beroa emango zaie 
umeei, Tomaxen Abenturak 
emanaldia izango da eta 
buruhandiak aterako dira kalera. 
Antolatzailea: Getariako Udala 

17 Asteazkena.
San Anton Eguna
•	 Eguerdian, txakolin uzta 

berriaren aurkezpena eta 
dastaketa. 

•	 Gero, bertsolariak 
udaletxeko balkoitik.

•	 18:00etan, herri kirolen 
erakustaldia, frontoian.

•	 Iluntzean, bertsolariak 
udaletxeko balkoian.   

21 Igandea 
Getariako Musika Bandaren 
San Antonetako kontzertua
Ordua: 12:30 
Lekua: Salbatore Deuna eliza 
Eneritz Jauregik zuzenduko du. 
Gainera, 09:30ean, diana egingo 
dute kalez kale. 

25 Osteguna 
Katukale irakurle taldearen 
saioa
Ordua: 18:30 
Lekua: liburutegia 
Hainbat egilek osatutako 
Zirriborroak eta gero liburua 
aztertuko dute. Uxue Alberdik 
gidatuko du saioa.

25 Larunbata 
Parte-hartze prozesuko bilera 
irekia 
Ordua: 18:30  
Lekua: Ulpiano etxea 

Potzuaga Gaina hirigintza eremuari 
buruzko arau subsidiarioen aldaketa 
puntuala izango dute hizpide parte 
hartzaileek..

Cristobal
Balenciaga
Museoa
7 Igandea
Josep Font. Edertasuna eta 
egonezina erakusketaren 
amaiera 
Josep Font jostunak bi hamarkada 
baino gehiagoko ekoizpenean prêt-
à-porter delakorako eta goi-mailako 
joskintzarako egindako sorkuntzarik 
garrantzitsuenetako batzuk biltzen 
dira erakusketan. 

29-18 As.-Ig.
Jantzigintzako goi-mailako 
joskintzako tekniketan online 
ikastaroa 
Balenciaga Etxeko jantzigintzako 
tailerretan erabilitako metodo 
zehatzetara hurbilketa proposatzen 
du eta, konkretuki, papar-hegala 
duen artilezko jaka koadrodun 
baten elementu jakin batzuk egitea 
du ardatz. 

31 Asteazkena
Balenciaga.Izaera 
erakusketaren amaiera 
Erakusketak 90 ale ditu ikusgai, 
bost aretotan. Horietan, siluetak, 
bolumenak, ehunak eta brodatuak 
begiztatu daitezke, eta maiz 
ezkutuan den eta goi-mailako 
jantzigintzaren ebakiek, teknikak 
eta akaberek ahalbidetzen duten 
barne-mundu hori aurkitu.

2024ko URTARRILA Agenda www.artzape.eus webgunean 
eguneratzen dugu. Adi egon!

AGENDA



Urte osoan jartzen dutenei %10eko deskontua egingo zaie.

PUBLIZITATE TARIFAK

Tamainak

4,3 x 4
9 x 4

13,6 x 4
9 x 8

13,6 x 8
orri erdia

ZenbaTekoa

17 euro
32 euro
48 euro
65 euro
98 euro
135 euro




